
exponiu ed ha era astgau cultivar in bi diember della elita ro-
montscha. L'elita ei denton buca adina la schinumnada intelli-
genza, mobein quels cun la noblezia dil cor. Sur Benedetg era
spiritual e saveva che la finamira dil carstgaun ei buca mo la
cultura, mobein il salit. Per quei salit eis el era staus promts
de purtar sacrifecis quotidians ed il grond sacrifeci de sia veta.

Sur Benedetg Giger resta per nus Romontschs ella patria
ed egl jester in exempel. Possien ils ideals ch'el ha appreziau
ed empruau de plantar ella giuventetgna, crescher e purtar reha
raccolta.

La Punt romana

Veglia punt leu sut Curaglia
Sur il ramuront Rein miez,
Ferm tschentada sin greppaglia,
Audas ti gia il tuchiez
Delia petschna val montana,
Vesas ses robusts affons
Duamelli onns.

Sehe raquenta contas gadas
Gia passavan sur tei vi
Retgs e prencis cun roschadas
Arrivond dal cauld miezdi;
Han giu ella blaua buola
La carpeglia siglientau
Cun lur pass marcau.

Plaida délias nauschas lutgas
Dils Romans cun ils vegls Rets,
Co quels suenter liungas trutgas,
Garmaschia en lur pèz
Rumpan en la veglia Cuera
Per finalmein setschentar,
L'evla si plantar.

Tschontscha era dell'armada
Dils rabiai selvadis Huns!
La bargada maluardada
Che stinglava nos babuns;
Co eis han barschau la claustra,
Arsentau e sblundergiau
Casa e clavau.

Co egl onn, nu' ch'ins quintava
Ual novtschiensissontatschun
II grond Otto cavalcava
Tras tiu stretg carpus stradun,
Desertina salidava
Returnond dal tur talian
Sil sulom german.

Buc emblida las lavinas
Giu dal teiss, greppus terren,
Las cufladas e brentinas,
Che savens cuvrevan en
E stremblevan la vallada. —
Cons han ellas tementau,
Vivs en neiv satrau!

Neve, veglia punt romana,
Ti savesses raschunar
Deila vanadad mundana,
Dil fugir dil temps schi car,
De ventiras e sventiras,
De honur e de zanur,
Con bia de dolur!

Uss eis ti sco bandunada;
Iis carstgauns ded ozildi
Van gie per la via lada;
Quei denton di aune a mi:
Ein els ventireivels, — megliers —
Che avon bia dis ed onns
Nos cars perdavons?

POESIA da prof. Augustin Giger

